
   No salón de plenos do Concello, Miguel Ángel Nuño 

Vázquez-Garza, fíxolle entrega do primeiro tomo dunha 

extensa obra dedicada aos Fernández Aldao fundadores 

do Pazo do Casal no século XV cuxos descendentes serían 

propietarios do mesmo ata o ano 1914. No acto de entrega, 

estiveron presentes concelleiros e concelleiras da Corpo-

ración municipal, ademais de Belarmino Barreiro, ar-

quiveiro, e Arturo S. Cidrás, investigador local. O autor comentou que este pazo foi en inicio “torre grande 

con troneiras e ameas e outros elementos para a súa defensa como un foxo ”sendo derrubado polos señores 

da Torre de Meira e de Darvo”.

Barcos de papel

Libro sobre o Pazo do Casal

Os alcaldes de Bueu

Premios Xohan Carballeira
Os nosos parabéns aos gañadores dos Premios Johan Carballeira de poe-

sía e de xornalismo convocados pola Concellería de Cultura de Bueu. Os 

gañadores deste ano foron Xosé Luís Mosquera Camba co poemario “Trece 

maneiras de mirar un almanaque” e Lois Pérez Díaz coa reportaxe “Eloxio 

do apenovismo” en referencia ao impacto histórico sociolóxico da autoestra-

da AP-9. Ao premio de poesía presentáronse 55 traballos e ao de xornalismo 

foron 23 os concorrentes.X. L. Mosquera Lois Pérez

Arturo Sánchez Cidrás

En abril e da man da Librería Miranda, a arousá Andrea Fernández 

Plata presentou a sua primeira novela “Jarroa” cuxa acción transcorre 

na illa de Arousa, recuperando un pasado de xentes que vivían entre ma-

xias e costumes atávicos. É un exercicio mental de retorno a onde se 

fuxiu nun tempo e da recuperación da memoria da vida cotiá a través das 

mulleres e dos antigos ritos dun pobo mariñeiro, expresados nunha lin-

guaxe de seu antes de que chegase a ponte. 

“Jarroa”

Andrea Fernández

No mes de maio deuse a coñecer a publicación do libro Alcaldes para un 

Pobo (1812-2024) da autoría do noso colaborador e amigo Arturo Sánchez 

Cidrás, baixo o patrocinio do Concello de Bueu. Súmase este volume aos outros 

xa publicados anteriormente polo mesmo autor que recollen aspectos socio-

económicos e culturais da vila de Bueu no seu pasado e evolución histórica.

Agora, os protagonistas son os alcaldes da vila cuxas bio-

grafías, máis de noventa, se recollen con gran minuciosida-

de, incluso algunhas das sua xenealoxías, nun traballo ex-

haustivo no que mesmo se poden constatar aspectos deciso-

rios, favorables e desfavorables, que proxectaron ou lastra-

ron a evolución do concello en cada seu tempo. Desde estas 

sección, os nosos parabéns a Arturo por seguir a engrande-

cer os coñecementos sobre a historia de Bueu. 

Unha merecida homenaxe
Non cabe dúbida que o máis prezado patrimonio do mar son os nosos mariñeiros e por 

iso, desde estas liñas queremos darlle os nosos parabéns a María Rodríguez Cerviño ao ser 

merecedora da VII Homenaxe que o Club Golfiños lle dedica cada ano a unha Bueuesa Sen-

lleira. O acto tivo lugar no Centro Social do Mar o martes 19 de marzo e no mesmo recoñe-

ceuse a traxectoria dunha muller afouta que, despois de diversas ocupacións, acabou traba-

llando na pesca durante moitos anos, sendo pioneira nun labor que viña sendo de homes e 

no que se perfeccionou para  exercer cargos de maior responsabilidade no barco.Mª Rguez. Cerviño

Patrimonio marítimo

A derradeira singradura de Xavier Babé
As duas da tarde do 29 de marzo e a piques de rematar o seu último reto, falecía en 

augas do Caribe, Javier Babé (75 anos) dunha insuficiencia cardíaca que xa se mani-

festara horas antes. Era moi coñecido nas Rias Baixas polos seus retos e expedicións 

mariñeiras e nesta ocasión estaba a piques de rematar a denominada “Reto Astro-

labio”, consistente en navegar no seu barco “La Peregrina” desde o porto do Xufre na 

Illa de Arousa ata a illa La Deseada, no sur caribeño (3.000 millas), utilizando só sistemas de navegación 

antigos. Desde estas páxinas mariñeiras queremos darlle alento á sua viuva e fillos e sumarnos á dor com-

partida pola perda dunha figura senlleira na familia do noso mar.

Obituario
Desde estas páxinas queremos sumarnos ao pesar pola morte no mar do noso veciño de 

Beluso, Gustavo González Malvido, de 43 años cuxa bonhomía era coñecida entre os 

mariñeiros e xentes dos tres concellos da Mancomunidade, sobre todo en Meira onde 

estaba casado e aveciñado en Bueu cuxo porto era a base desde onde partía para os seus 

periplos pesqueiros. Reiteramos o noso profundo pésame a toda a sua familia e sobre 

todo transmitirlle afouteza á sua viuva e fillos neste duro e inesperado trance.

Barcos de papel

Desde o mes de abril xa está na rua unha nova edición da xa veterana revista AUNIOS publi-

cada pola Asociación PiñeirÓns e que cumpre nesta data o número 27, acollendo nas suas 

páxinas non só traballos sobre a illa de Ons, senón tamén outros que abranguen as terras do 

Salnés ou aspectos importantes do ámbito histórico e cultural galego, poñendo tamén en 

valor figuras galegas da nosa cultura que dalgún xeito se relacionaron con Ons.

Unha novela
No mes de maio foille concedido ao escritor pontevedrés Manel Loureiro o 29º Premio 

Fernando Lara que convoca a Editorial Planeta na que este autor tén xa publicado nume-

rosas novelas de éxito. Reseñamos aquí este “thriller” porque a sua acción transcorre na 

Illa de Ons á que se trasladara en busca dun refuxio tranquilo o escritor e xornalista Ro-

berto Lobeira. Mais, coa chegada do inverno, na illa a penas quedan trinta moradores e 

durante uns días de forte galerna, o protagonista vai ir descubrindo que os veciños gar-

dan un secreto...


